ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
___ ______________ 2013 թ. N____ -Ա
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՆԱՍՆԱԲՈՒԺԱՍԱՆԻՏԱՐԻԱՅԻ, ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ԵՎ ԲՈՒՍԱՍԱՆԻՏԱՐԻԱՅԻ ՈԼՈՐՏՆԵՐՈՒՄ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

Հիմք ընդունելով <<Անասնաբուժության մասին>> Հայաստանի Հանրապետության օրենքի 5-րդ հոդվածի և <<Բուսասանիտարիայի մասին>> Հայաստանի Հանրապետության օրենքի 4-րդ հոդվածի դրույթները` Հայաստանի Հանրապետության կառավարությունը    ո ր ո շ ու մ  է. 

       Հաստատել Հայաստանի Հանրապետությունում անասնաբուժասանիտարիայի, սննդամթերքի անվտանգության և բուսասանիտարիայի ոլորտներում ծառայությունների մատուցման միջոցառումների  ծրագիրը`  համաձայն հավելվածի:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                ՎԱՐՉԱՊԵՏ                                                                       Տ. ՍԱՐԳՍՅԱՆ

Հավելված

Հայաստանի Հանարապետության կառավարության

2013 թվականի ………………….-ի N……Ա  որոշման

I. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ

1. Հայաստանի Հանրապետության գյուղի և գյուղատնտեսության 2010-2020 թվա​կան​ների կայուն զար​գաց​ման ռազմավարության ծրագրով նախատեսված խնդիրների շրջանակ​ներում վերջին տարիներին հանրապետությունում զգալի աշխատանքներ են տարվել գյուղա​տնտեսական նշանակության հողատեսքերում բուսասանիտարական հետազոտություն​ների իրականացման, բույսերի  վնասակար օրգանիզմների տարածման արեալների ճշտման, անասնա​համաճարակային կայուն վիճակի ապահովման ուղղությամբ: 
2. 2010-2013 թվականների ընթացքում Հայաստանի Հանրապետության պետական բյուջեից հատկացված գումարների հաշվին իրականացվել են բուսասանիտարական հետա​զոտություններ և դիտարկումներ համապատասխանաբար՝  198000 հա, 199062 հա, 225312 հա, 243656 հա,  հողատարածության վրա: Կատարված աշխատանքների շնորհիվ նշված տարածք​ներում ճշտվել են գյուղատնտեսական նշանակության հողատեսքերի բուսասանիտարական վիճակը, վնասակար օրգանիզմների տարածման արեալները և վնասակարության տնտեսական շեմերը:
3. Կատարված բուսասանիտարական հետազոտությունների  շնորհիվ ճշտվել և լիազոր մարմին են ներկայացվել վնասակար օրգանիզմների` մկնանման կրծողների ու մորեխների դեմ Հայաստանի Հանրապետության պետական բյուջեի միջոցների հաշվին իրականացված բույսերի պաշտպանության միջոցառումներում ընդգրկված տարածքների ցանկը, նվազագույնի են հասցվել ոչ նպատակային քիմիական պայքարի աշխատանքները, որի շնորհիվ շրջակա միջավայրը հնարավորինս զերծ է մնացել աղտոտումից, խնայվել են հողօգտագործողների ֆինանսական միջոցները:

4. 2011 թվականին հանրապետության 915 համայնքում իրականացվել են հակահամաճարակային (Էպիզոդոլոգիական) միջոցառումներ՝ պատվաստանյութերի բաշխում,  անասնաբույժերի աշխատանքների համակարգում, հաշվետվությունների ընդունում և վերլուծություն, վերլուծության հիման վրա հակահամաճարակային իրավիճակի գնահատում, կարանտինային միջոցառումների իրականացում:

5. 2011-2012 թվականներին իրականացված միջոցառումների շնորհիվ հանրա​պե​տությու​նում պահպանվել է կայուն անասնահամաճարակային իրավիճակ, կենդանիների և մարդու համար ընդհանուր վարակիչ հիվանդությունների բռնկումներ չեն արձանագրվել բացառությամբ  կենդանիների սիբիրախտ հիվանդության:

II.  ԾՐԱԳՐԻ ՆՊԱՏԱԿԸ  ԵՎ  ԽՆԴԻՐՆԵՐԸ   
6. Ծրագրի իրականացման նպատակն է՝
1) հետազոտությունների, դիտարկումների միջոցով հանրապետությունում բույսերի վնասակար օրգանիզմների հայտնաբերումը, հաշվառումը, տարածման արեալի և վնասակարության տնտեսական շեմերի ճշտումը, տարածման կանխարգելումն ու այդ աշխատանքներին մասնագիտական աջակցության ցուցաբերումը,

2) պատվաստված անասնագլխաքանակի նկատմամբ  կայուն ֆոնի ձևավորման, հանրապետությունում գյուղա​տնտեսական կենդանիների հիվանդությունների կանխարգելիչ միջոցառումների իրականացման, մարդու և կենդանիների համար ընդհանուր վարակիչ հիվանդությունների կանխարգելման և վերացման միջոցառումների, օտարերկրյա պետություններից կենդանիների կարանտինային, հատուկ վտանգավոր ու պարտադիր ծանուցման ինֆեկցիոն հիվանդությունների` Հայաստանի Հանրա​պետության տարածք ներթափանցումը կանխարգելող միջոցառումների իրակա​նացումը և գյուղատնտեսական կենդանիների արհեստական սերմնավորման աշխա​տանքների կազմակերպման գործընթացին աջակցելը:               

7.   Ծրագրի իրականացման խնդիրն է՝ բարձրացնել վնասակար օրգանիզմների դեմ պայքարի միջոցառումների նպատակաուղղվածությունը, արդյունավետությունը, ապահովել կայուն անասնահամաճարակային վիճակ, ինչպես նաև ազգաբնակչությանը զերծ պահել մարդու և կենդանիների համար ընդհանուր վարակիչ հիվանդություններից: 

III. ԾՐԱԳՐԻ ՇՐՋԱՆԱԿՆԵՐՈՒՄ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԸ
 ԵՎ ՊԱՀԱՆՋՎՈՂ ՆԵՐԴՐՈՒՄՆԵՐԸ
8.  Ծրագրի շրջանակներում նախատեսվում է իրականացնել հետևյալ միջոցառումները՝

1) բուսասանիտարական հետազոտություններ՝ այս բաղադրիչով նախատեսվում է հանրապետության գյուղատնտեսական նշանակության հողատեսքերում իրականացնել հետազոտություններ, դիտարկումներ հողատեսքերի բուսասանիտարական վիճակի գնահատման, բույսերի  վնասակար օրգանիզմների` մկնանման կրծողների, մորեխների (ընդհանուր ծավալի 75-80%), ինչպես նաև բազմամյա տնկարկների (լվիճներ, տզեր, վահանակրեր, պտղակերներ, տերևակերներ, քոս, ծակոտկեն բծավորություն, գանգրո​տություն, մոնիլիոզ, միլդիու, օիդիու, ողկույզակեր, ոստայնատիզ), բանջարբոստանային (լվիճներ, տզեր, կեղծ ու իսկական ալրացող, թառամումներ), հացահատիկային (քարամրիկ, փոշեմրիկ, գաճաճային մրիկ, ժանգեր) մշակաբույսերի հիմնական վնասատուների ու հիվանդությունների հայտնաբերման, հաշվառման, տարածման արեալների և վնասա​կարության տնտեսական շեմերի ճշտման, պայքարի ճիշտ ժամկետների ահազանգման, տարածման կանխարգելման աշխատանքներ:

2) անասնաբույժների  աշխատանքների համակարգում, կանխարգելիչ միջոցա​ռումներ՝ այս բաղադրիչով նախատեսվում է իրականացնել պատվաստանյութի բաշխում, անասնա​բույժների աշխատանքների համակարգում, հաշվետվությունների ընդունում և ամփոփում: Ծրագրով նախատեսված միջոցառումների շնորհիվ, ընդգրկված անասնագլխաքանակի նկատմամբ,  հնարավոր կլինի ունենալ կայուն անասնահամաճարակային  վիճակ:

Անասնաբուժասանիտարիայի, սննդամթերքի անվտանգության և բուսասանիտարիայի ոլորտներում ծառայությունների մատուցման ծրագիրը կիրականացվի Հայաստանի Հանրապետության պետական բյուջեի ֆինանսավորմամբ` նախատեսելով միջնաժամկետ ծախսային ծրագիրը:   
IV.  ԾՐԱԳՐԻ ԻՐԱԿԱՆԱՑՈՒՄԻՑ ԱԿՆԿԱԼՎՈՂ ԱՐԴՅՈՒՆՔՆԵՐԸ
9.    Ծրագրի իրականացումը հնարավորություն կընձեռի ունենալ բույսերի վնասակար  օրգանիզմներով վարակվածության ճշտված արեալ, կանխատեսման համար հետազոտված  գյուղատնտեսական նշանակության հողատեսքեր, ինչպես նաև հանրապետությունում յուրաքանչյուր տարի ապահովել շուրջ 700 հազար գլուխ խոշոր եղջերավոր և 800 հազար գլուխ մանր եղջերավոր կենդանիների,  150 հազար գլուխ խոզի,  11000 գլուխ ձիու, 4.2 մլն. թռչունի և գյուղատնտեսական այլ կենդանիների ինֆեկցիոն հիվանդությունների նկատմամբ կայուն անասնահամաճարակային վիճակ,  կենդանիների և մարդու համար ընդհանուր վարակիչ հիվանդություններից բնակչության պաշտպանվածության բարձր մակարդակ:

Հիմնավորում

<<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների 
մատուցման  ծրագիրը հաստատելու մասին>> ՀՀ կառավարության որոշման նախագծի ընդունման անհրաժեշտության վերաբերյալ
Անհրաժեշտությունը` <<Հայաստանի Հանրապետությունում անասնաբուժա-սանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների ծրագիրը հաստատելու մասին>> ՀՀ կառավարու​թյան որոշման նախագիծը մշակվել է ի կատարումն ՀՀ կառա​վարության 2013 թվականի հուլիսի 4-ի նիստի N 26 արձանագրության N 29.7/[161276]-13 29-րդ 3-րդ կետի, 1-ին ենթակետի հանձնարարականի։
Ծրագիրը մշակվել է Հայաստանի Հանրապետության կառավարության   2011 թվականի մայիսի 5-ի <<Բույսերի կարանտինի և բույսերի պաշտպանության ծառայություն>> պետական ոչ առևտրային կազմակերպությունը վերանվանելու մասին>> N637-Ն որոշման դրույթներին համապատասխան: 

Ընթացիկ իրավիճակը և խնդիրները` Հայաստանի Հանրապետության գյուղի և գյուղատնտեսության 2010-2020 թվա​կան​ների կայուն զար​գաց​ման ռազմավարության ծրագրով նախատեսված խնդիրների շրջանակներում վերջին տարիներին հանրապետությունում զգալի աշխատանքներ են տարվել գյուղատնտեսական նշանակության հողատեսքերում բուսասանիտարական հետազոտությունների իրականացման, վնասակար օրգանիզմների` մկնանման կրծողների ու մորեխների դեմ տարածման արեալների ճշտման, անասնահամաճարակային կայուն վիճակի  ապահովման ուղղությամբ: 
Տվյալ բնագավառում իրականացվող քաղաքականությունը` որոշման նախագիծը չի նախատեսում գործող քաղաքականության փոփոխություն:

       Կարգավորման նպատակը և բնույթը` բուսասանիտարական հետազոտությունների  շնորհիվ ճշտել և լիազոր մարմնին են ներկայացնել վնասակար օրգանիզմների` մկնանման կրծողների ու մորեխների դեմ, տարածման կանխարգելում ու մասնագիտական աջակցություն, պատվաստված անասնագլխաքանակի կայուն իմունային ֆոն, գյուղատնտեսական կենդանիների վարակիչ հիվանդությունների դեմ կանխարգելիչ միջոցառումների իրականացում, վտանգավոր սննդամթերքի, կենդանական և բուսական ծագման հումքի օգտահանման և ոչնչացման աշխատանքների կազմակերպում:

Նախագծի մշակման գործընթացում ներգրավված ինստիտուտները և անձինք` <<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագիծը մշակվել է ՀՀ գյուղատնտեսության նախարարության աշխատակազմի և <<Անասնաբուժա​սանիտարիայի, սննդամթերքի անվտանգության և բուսասանիտարիայի ոլորտի ծառայությունների կենտրոն>> պետական ոչ առևտրային կազմակերպության կողմից:

Ակնկալվող արդյունքը` Ծրագրի իրականացումը հնարավորություն կընձեռի ունենալ վնասակար օրգանիզմների` մկնանման կրծողների ու մորեխների վարակվածության ճշտված արեալ, կայուն բուսասանիտարական վիճակ,  բույսերի վնասակար օրգանիզմների հայտնաբերման, կանխատեսման համար հետազոտության ենթարկված գյուղատնտեսական նշանակության հողատեսքեր, ինչպես նաև հանրապետությունում կենդանիների վարակիչ հիվանդությունների նկատմամբ կայուն անասնահամաճարակային վիճակ,  կենդանիների և մարդու համար ընդհանուր վարակիչ հիվանդություններից բնակչության պաշտպանության բարձր մակարդակ, սպառողական շուկայում  վտանգավոր սննդամթերքի, կենդանական և բուսական ծագման հումքի իրացման բացառում:
Տեղեկանք   

<<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>>  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 

Տեղեկանք

<<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Հայաստանի Հանրապետությունում անասնաբուժասանիտարիայի, սննդամթերքի անվտանգության և բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական  նվազեցում չի առաջանում: 

Տեղեկանք
Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարության որոշման նախագծմանը և  քննարկմանը հասարակության մասնակցության վերաբերյալ
1. <<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագծի վերաբերյալ  հասարակությանը չի իրազեկվել:

2. <<Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագծի մշակմանը հասարակությունը չի մասնակցել:
Տեղեկանք
Հայաստանի Հանրապետությունում անասնաբուժասանիտարիայի, սննդամթերքի անվտանգության  և  բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարության որոշման նախագծի միջազգային պայմանագրերով ստանձնած պարտավորությունների հետ համապատասխանության վերաբերյալ
       <<Հայաստանի Հանրապետությունում անասնաբուժասանիտարիայի, սննդամթերքի անվտանգության և բուսասանիտարիայի ոլորտներում ծառայությունների մատուցման ծրագիրը հաստատելու մասին>> ՀՀ կառավարու​թյան որոշման նախագիծը համապատասխանում է միջազգային պայմանագրերով ստանձնած պարտավորություններին:







